
Davlat xizmatlarini ko'rsatish tizimini
tashkiliy-huqugqiy tartibga solish:

xorijiy tajriba

Ko'plab davlatlarda davlat xizmatlarini ko'rsatish tizimini rivojlantirishga alohida e'tibor
qaratilmoqda. Lekin ularning barchasi ham bu borada yuqori natijaga erishmoqda deb
ayta olmaymiz. Shu nugtayi nazardan sohada katta yutuqqga erishgan mamlakatlarning
davlat xizmatlari tizimining tashkiliy-huqugiy tartibga solinishini tahlil gilish muhimdir.

Xorijiy mamlakatlar tajribasiga e’tibor garata-
digan bo‘lsak, davlat xizmatlarini tashkiliy-huquqiy
tartibga solishni uchta modelga bo‘lib o‘rganish
mumkin: fransuz, nemis va anglo-sakson.

Davlat xizmatlarini “ommaviy xizmat” (pub-
lic service) deb tushunish fransuz tajribasiga borib
taqaladi. Ushbu tushuncha Leon Dyugi nomi bilan
boglig'. Fransuz modelining muhim xususiyati
- davlat faqatgina jamiyat ehtiyojlarini qondirish
jihatidan u bilan aloga qilishi lozim. Dyugi fikri-
ning asosiy mohiyati davlat funksiyalarini chek-
lash bo‘lgan. Davlat xizmatlari dastlab fagat davlat
manfaatlari nuqtayi nazaridan iqtisodiy, ijtimoiy
va boshqa xizmatlarga ajratilgan. Keyinchalik ush-

L. Duguit Traité de droit constitutionnel, T. 2, Sirey, 1923, P. 54

bu garash o‘zgartirilgan va Gaston Jeze tomonidan
davlat xizmatlari funksiyasi davlat faoliyatini chek-
lash emas, jamoatchilik manfaatlarini himoya qil-
gan holda uni amalga oshirish lozimligi ilgari su-
rilgan?.

Fransiyada davlat xizmatlarini isloh gilishda
globallashuv va nomarkazlashtirishga alohida e’ti-
bor qaratildi. Rivojlantirish tendensiyalari sifati-
da kadrlar siyosatini takomillashtirish, ijro funk-
siyalarini markazdan quyiga o‘tkazish, davlat xiz-
matchilari samaradorligini baholash, ma’muriy
tartib-taomillarni soddalashtirish va davlat xiz-
matlarida axborot texnologiyalarni qo‘llash kabi
masalalar belgilab olindi. Bularning barchasi ikkita

2Schweitzer H. Daseinsvorsorge, ,service public’, Universaldienst. Art. 86 Abs. 2 EG-Vertrag und die Liberalisierung in den Sektoren Telekommunikation,

Energie und Post, Diss., Nomos-Verlag, Baden-Baden 2001/2002. P. 64-66.

asosiy maqgsadga erishishga garatilgan: fuqarolar-
ning boshgaruv apparati faoliyatidan qoniqishini
oshirish va budjet mablag‘larini ogilona boshgarish
yo'li bilan moliyalashtirish hajmini saglab qolgan
holda sarflash samaradorligini oshirish. Islohotlar
natijasida davlat xizmatlari ko‘rsatishni nodavlat
tashkilotlarga o‘tkazishga ehtiyoj sezildi®.

Davlat xizmatlarini huquqiy tartibga solishga
oid gqonun hujjatlari ma’lum bir tendensiya aso-
sida rivojlanib bordi. Dastlab 1992-yilda davlat
xizmatlarini taqdim etishning asosiy tamoyillari-
ni belgilaydigan Davlat xizmatlarini taqdim etish
to‘g‘risidagi nizom (La Charte des Services Public)
gabul qilindi. 1997-yilda Davlat xizmatlari sifa-
ti to‘grisidagi nizom ishlab chigildi va 2004-yil-
da gabul gilingan Mariani xartiyasi asosida davlat
xizmatlari soddalashtirildi*.

Fransuz modeli Ispaniya, Italiya va Lotin Ame-
rikasi davlatlarida keng tarqaldi. Ushbu mamlakat-
lar davlat xizmatlarini tashkiliy-huquqiy tartibga
solishda fransuz modeliga tayandi.

Nemis modelining muhim jihati - davlat
xizmatlari munosabatlarini davlat to‘liq huquqiy
tartibga solishi lozimligida. Germaniyada dav-
lat xizmatlarini ko‘rsatishda ma’muriy taomillar
orqali tartibga solishga e’tibor qaratiladi. Bu bora-
da ma’muriy akt va ma’muriy shartnomalar asosiy
rol o‘ynaydi. Aslida esa davlat xizmatlarini ko‘rsa-
tish fagatgina ma’muriy akt berish va ma’muriy
shartnoma tuzish orqali emas, balki ijtimoiy yor-
dam ko‘rsatish, soliq imtiyozlari, suv ta’mino-
ti, transport xizmatlari, universitetlarda ta’limni
moliyalashtirish va boshga korinishlarda amalga
oshiriladi®.

2006-yilda Yevropada “Grant Thornon” kompa-
niyasi tomonidan o‘tkazilgan so‘rovga ko'ra, Ger-
maniya byurokratik to‘siglarning ko‘pligi bo‘yicha
mintagada salbiy natija ko‘rsatgan davlatlardan
biri bo‘lgan. Nemis kompaniyalari davlat organ-
lariga taqdim etishi kerak bo‘lgan hujjatlar soni
o‘rtacha chegaradan oshib ketdi: ijtimoiy sug‘urta
organlariga 78 ta ma’lumotnoma; soliq va bojxona
nazorati organlariga 60 ta so‘rov; mehnat qonun-

chiligiga asosan 111 ta guvohnoma va statistik
ma’lumotlarning 69 tasi bo‘yicha ma’lumotnoma.

E.Yasinning ta’kidlashicha, “XXI asr boshlarida
Germaniya dinamik rivojlanish namunasi bo‘lishni
to‘xtatdi va turg‘unlikning namunasi bo‘ldi. Xorij-
lik investorlar Germaniyani tanlashdan voz kecha
boshladilar”®. Natijada nemis davlat xizmatlarini
isloh qilishga ehtiyoj paydo bo‘ldi. Bunda davlat
boshqgaruvi mexanizmini to‘liq muvofiglashtirish
va jamoatchilik bilan alogalarni rivojlantirishga
e’tibor qaratildi.

Germaniyada yuzaga kelgan holatdan kelib chi-
gib, nemis huqugshunos olimlari davlat xizmat-
larini ko‘rsatishni salbiy va ijobiy turga ajrata bosh-
lashdi. Salbiy davlat xizmatlarini ko‘rsatishning
xususiyatida asosiy imtiyoz davlat tomonida boldi.
ljobiy davlat xizmatlarini ko'rsatish fuqarolarga
ko‘plab imtiyoz va huquq berishda ifodalanadi. Ger-
maniyada davlat xizmatlarini ko‘rsatish davlat or-
ganlaridan boshqa tuzilmalarga o‘tkazila boshlandi.

Germaniya mazkur islohotlarni amalga
oshirishda ikkita funksiyaga e’tibor qaratdi:
umumiy xavfsizlik va tartibni ta’minlash hamda
fugarolarga munosib turmush sharoitlarini yara-
tish funksiyalari.

Ma’lum vaqt o‘tishi bilan gonun chigaruv-
chi hokimiyat davlat xizmatlarini xususiy tuzil-
malarga o‘tkazishni boshladi. Bunga ma’muriy
byurokratiya natijasida davlat xizmatlarining ke-
chikishi, Yevropa ittifoqi shakllanishi natijasida
liberal islohotlarning integratsiyalashuvi va jahon
igtisodiy inqirozining boshlanishi sabab bo‘ldi.

Yevropaning boshqa davlatlaridan farqli o‘la-
roq nemis qonun chiqaruvchilari boshqaruv
tamoyillarini tubdan gayta ko‘rib chigish vazifasi-
ga duch kelmadilar. Asosiy e’tibor 1995-yilda gabul
gilingan konsepsiyaga muvofiq davlat organlarini
qgisqartirishga garatildi. Keyin hokimiyat tepasiga
yangi kuchlar kelishi bilan uning o‘rnini “Boshqga-
ruvning yangi modeli” tamoyili egalladi, u samara-
dorlik natijalariga asoslangan kompleks boshqa-
ruv modeli bo‘lib, fugarolar manfaatlariga yo'nal-
tirilganlik g‘oyasi bilan ajralib turadi.

3 Dreyfus M. France // The Changing Legal Framework for Services of General Interest in Europe: Between Competition and Solidarity / Ed. by M. Krajewski,
U. Neergaard, J. van de Gronden. The Hague: TM.C. Asser Press, 2009. P. 271-290.
4 Bapun, M.H. MoHstre «<nybnnyHas yenyra» B KoHTekcTe theaepansHoro 3akoHa N 210-03 «06 opraHv3alyn npeaocTaBAeHys rocyAapCTBEHHbLIX 1 My-

HULMNanbHBIX yenyr» v BHe ero // focynapctso v npaso. 2013. N2 10. C. 47.

Davlat xizmatlarini optimallashtirish, uniisloh
qilish yo‘lidagi faoliyatning bir gancha yo‘nalish-
larini qayd etish mumkin. Birinchi navbatda, dav-
lat xizmatlarini ko‘rsatish mahalliy subyektlarga
o‘tkazildi. Ikkinchidan, yana bir muhim jarayon —
davlat xizmatlarini bevosita boshqgarish va ko‘rsa-
tishda axborot-texnologik kommunikatsiya vosi-
talaridan foydalanish bo‘ldi. Masalan, 2000-yilda
Germaniya hukumati 2005-yilgacha ko‘pchilik
davlat xizmatlarini internet orqali taqdim etishni
0z oldiga magsad qilib qo‘ygan edi. Ma’lum vaqt-
dan so‘ng belgilangan sana bo‘yicha ma’lum nati-
jalarga erishildi. Jumladan, “BundOnline” biznes
tuzilmalari uchun soddalashtirilgan tartiblarni o’z
ichiga olgan elektron hukumat dasturi tasdiglandi.
180 ga yaqin davlat xizmatini korsatish elektron
shaklga o‘tkazildi.

Yevropa ittifoqining sezilarli bosimiga qara-
may, Germaniya davlat xizmatchilarining profes-
sionalligiga asoslangan o‘ziga xos qattiq, markaz-
lashtirilgan boshgqaruv mexanizmini saqglab
golishga muvaffaq bo‘ldi. Ammo shu bilan birga,
bo‘rtib ketgan byurokratik apparatni qisqartirish
magqsadida bir qator davlat idoralari tugatildi (bir-
lashtirildi).

Davlat xizmatlari bo‘yicha nemis modeli
Avstriya, Boltigbo'yi mamlakatlari, Ozarbayjon,
Belarus, Yaponiya va boshqa mamlakatlarda keng
tarqalgan.

Davlat xizmatlarini isloh gilishda anglo-
sakson modeli alohida o‘rin tutadi. 1980-yil-
lardan boshlab Angliyada davlat boshgaruvi so-
hasiga bozor qonunlari va tamoyillarini joriy etish
vazifasi qo'yildi. 1982-yilda mahalliy hokimiyat
organlarini dolzarb muammolarni o‘zlari hal
etishga undash magqsadida Moliyaviy boshqaruv
tashabbusi konsepsiyasi tasdiglandi.

Islohotlar jarayonidagi muhim gadam “Fuqa-
rolar xartiyasi”ning gabul qilinishi bo‘ldi. Uni qa-
bul qilishdan asosiy magsad davlat xizmatlarini
ko‘rsatish va baholash standartlaridan foydalan-
gan holda sifatni oshirishdan iborat edi. U mijoz-
lar bilan o‘zaro hamkorlikda davlat xizmatlarini
ko‘rsatishga vakolatli davlat organlari va boshqa
tuzilmalari uchun asosiy tamoyillar va yondashu-
vlarni birlashtirdi. Davlat boshqaruvi rivojlanishi-
ning asosiy yo‘nalishlari sifatida davlat xizmat-
larini ko‘rsatishning ochiqligi, davlat organlari
faoliyati to‘grisidagi ma’lumotlarning ochigligi

va fuqgarolar uchun maslahatlar tashkil etish bel-
gilab berildi. Ushbu dasturning gabul qilinishi
davlat xizmatlarining rivojlanishiga turtki bo‘ldi.
1996-yilga kelib davlat xizmatlariga oid 42 ta ni-
zom gabul gilindi va ko‘plab davlat xizmatlari ma-
halliy darajaga o‘tkazildi.

Buyuk Britaniyada davlat xizmatlarini huquqiy
tartibga solishda 2012-yilda gqabul gilingan “Davlat
xizmatlari to‘g‘risida”gi gonun asosiy rol o‘ynaydi.
Ushbu gonunda davlat xizmatlarini ko‘rsatish tar-
tibi va davlat xizmatlarini xususiy tashkilotlarga
berish tartibi belgilangan.

Buyuk Britaniyada davlat xizmatlarini taq-
dim etish bir necha bosqichlarga bo‘lindi:

Birinchi bosqich davlat xizmatlari ko‘rsati-
lishida oldingi bosgich bolib, belgilangan shaklda
oldindan xabarnoma yuborish, davlat organining
ish jadvali bilan tanishtirish, fugaroga sxematik
tasvirlangan marshrutni yuborish, kutish va ovqat-
lanish joylarini ko‘rsatish, nogironlarning kirishini
ta’minlash va tushuntirish uchun ma’lumotlarni
taqdim etish kabilarni o'z ichiga oldi.

Ikkinchi bosqgich davlat organi binosiga kel-
gandan keyingi bosqich. U davlat organi yaxshi ji-
hozlangan va ma’lumot beruvchi belgilar bo‘lishi,
xodimlarning xushmuomala va ehtiyotkor mu-
nosabati, ism va lavozimni korsatadigan kartalar
borligi, binoda bo‘lishning taxminiy imkoniyat-
lari (chekuvchilar va chekmaydiganlar uchun joy),
barcha ishlarning ro‘yxati ma’lumotlar taxtasida
joylashganligi va shaxsiy xavfsizlik ta’minlangan
bo‘lishi kabilarni oz ichiga olgan.

Uchinchi bosqich telefon orqgali aloga qilish
bosqichi bo‘lib, qo'ng‘iroglarni 9:00 dan 17:00 ga-
cha qabul qilish, xodimlar har bir qo'ng‘irogqa 30
soniya ichida javob berishi, xizmatchi o‘zini tan-
ishtirishi jarayonlarini o‘z ichiga olgan.

To‘rtinchi bosqich davlat xizmatlarini ko‘rsa-
tish jarayoni bo‘lib, davlat organi davlat xizmat-
larini ko‘rsatishni imkon gadar o‘z majburiyatiga
olishi va ishni imkon gadar qisqa muddatda ko'rib
chiqishi kabilarni o'z ichiga olgan’.

Buyuk Britaniyada 1997-yilda “Modernizatsi-
yalashgan hukumat” konsepsiyasi qabul qilindi.
Ushbu konsepsiyaning qabul qilinishiga davlat
xizmatlarini ko‘rsatish sifati uchun mas’uliyatning
yetarli emasligi, uslubiy muammolar mavjudligi,
davlat xizmatlarini ko‘rsatish ustidan monitoring

7 John J. Problems of the public management. Handbook. New York, 2014. P. 49.

mavjud emasligi va davlat xizmatlarini ko‘rsatuv-
chi organlar o‘rtasidagi munosabatning zaifligi ka-
bi muammolar sabab bo‘ldi. Bu bosgichda asosiy
e’tibor axborot texnologiyalarini rivojlantirishga
qaratildi. Davlat boshgaruvini takomillashtirish-
ning asosiy yo'nalishlari bugungi kungacha amal-
ga oshirilayotgan davlat xizmatlaridan elektron
shaklda foydalanishni ta’minlash zarurati edi.

Ushbu konsepsiyaga qo‘shimcha ravishda
“Zamonaviy hukumat” dasturi gabul qilindi. Ush-
bu dasturda uchta masalaga e’tibor garatildi: rivoj-
lanishga kompleks yondashuv, milliy manfaatlarni
hisobga olish va turli ijtimoiy guruhlar (keksalar,
ayollar, nogironlar, milliy ozchiliklar) manfaat-
larini hisobga olgan holda davlat xizmatlarini
ko‘rsatish®. Mazkur islohotlar Buyuk Britaniyada
davlat xizmatlarini ko‘rsatishni yangi bosqich-
ga olib chiqdi. Bugungi kunda Buyuk Britaniyaga
elektron davlat xizmatlari eng rivojlangan davlat-
lardan biri sifatida qaraladi.

Ta’kidlash lozimki, anglo-sakson modeli butun
dunyoga “yangi davlat boshqgaruvi” (“new public
management”) nomi bilan mashhur bo‘ldi.

Anglo-sakson modeli doirasida katta yutuqqa
erishgan davlatlardan yana biri AQSH hisoblana-
di. Davlat xizmatlarini isloh gilishga davlat or-
ganlarida byurokratik to‘siglarning ko‘pligi, davlat
budjetining samarasiz ishlatilishi, iqtisodiyotda
davlat ta’sirining ko‘pligi va davlat xizmatlariga
fugarolarning qoniqarsiz baho berishi kabilar sa-
bab bo‘ldi.

AQSHda 1998-yilda “Federal organlarning
funksiyalarini inventarizatsiya qilish to‘g‘risida”-
gi gonun qabul qilindi. Ushbu qonun asosida ijro
etuvchi organlarga butun majmuani tahlil gilish
topshirildi. Bu orqali ularning funksiyalaridan
xususiy sektorga berilishi mumkin bo‘lganlari
aniqlab olindi.

AQSHda davlat xizmatlari sifatini oshirishga
ularni taqdim etish va muayyan funksiyalarni amal-
ga oshirish qoidalari katta ta’sir ko‘rsatdi. Buning
me’yoriy asosi 1946-yilda qabul qilingan “Ma’mu-
riy tartib-taomillar to‘g risida”gi qonun edi’.

“Yangi davlat boshgaruvi” konsepsiyasi asosi-
da davlat xizmatlarini rivojlantirgan davlatlardan
yana biri Koreya Respublikasi hisoblanadi. Ushbu
davlatda davlat xizmatlarini rivojlantirish uchta

tamoyilga asoslandi: davlat xizmatlariga bozor
munosabatlarini joriy qilish, samaradorlik va mi-
jozlarga yo‘naltirilgan davlat xizmatlari. Koreya
Respublikasida davlat xizmatlarini rivojlantirish
quyidagi tendensiyalarga asoslandi: igtisodiyot-
ga davlat ta’sirini kamaytirish, davlat xizmatlarini
ko‘rsatishda raqobat muhitini yaratish va iste’'mol-
chilarga xizmat qiluvchi tizimni shakllantirish'.

Xorijiy mamlakatlar tajribasini tahlil etish
shuni ko‘rsatadiki, bugungi kunda dunyo davlatla-
rining aksariyati sifatli davlat xizmatlarini ko‘rsa-
tish orqali fugarolarga qulay turmush sharoitini
ta’minlashni ko‘zlamoqda. Hozirgi vaqtda xorijda
davlat xizmatlari sifatini oshirish bevosita davlat
boshgaruvi tizimini isloh gilish bilan bog‘liq holda
amalga oshirilmoqda. Eng rivojlangan mamlakat-
larda davlat boshqaruvini normarkazlashtirish
tendensiyasi mavjud. Ushbu chora-tadbirlar davlat
vazifalarini bajarish imkoniyatlarini kengaytirish
uchun xususiy mablag‘larni jalb gilish va xususiy
sektor imkoniyatlaridan foydalanishga garatilgan.
Ayrim davlatlarda davlat xizmatlarini ko‘rsatish
davlat organlari bilan bir qatorda xususiy sektor-
ga berilmoqda. Bu esa davlat xizmatlarida raqo-
batning kuchayishiga sabab bo‘ldi. O‘z navbatida
AQSH va Buyuk Britaniyada mazkur islohotlarni
amalga oshirish natijasida davlat xizmatlari nar-
xining pasayishiga va sifatining oshishiga erishil-
moqda.

Biroq davlat xizmatlarining xususiy sektorga
berilishining ayrim xavfli jihatlari ham bor. Misol
uchun soha tijoratlashib ketishi mumkin. Shuning
uchun mazkur sohada jamoatchilik nazoratani
rivojlantirish lozim.

O‘zbekiston ham davlat xizmatlarini korsa-
tishda rivojlangan davlatlar tajribasidan unumli
foydalanmogda. Misol uchun O‘zbekistonda Avs-
traliya (Centerlink), Kanada (Access Centers), Pol-
sha (Axborotni qo‘llab-quvvatlash markazlari) va
boshga bir gator mamlakatlarda tashkil etilgan
tuzilmalarga oxshash tizim mavjud. Ammo davlat
xizmatlarini ko‘rsatish borasida hali salmoq]li ish-
lar qgilinishi va bunda Germaniya, Buyuk Britani-
ya, Fransiya kabi mamlakatlar tajribasidan unumli
foydalanish lozim.

TDYU mustagqil izlanuvchisi

